КОМИ РЕСПУБЛИКАСА ЮРАЛЫСЬЛÖН
ИНДÖД


Коми Республикаса Юралысьлöн öткымын индöдö 

вежсьöмъяс пыртöм йылысь
Шуа:

Пыртны Коми Республикаса Юралысьлöн индöдъясö вежсьöмъяс содтöдын индöм серти.

Коми Республикаса Юралысь                                                         В. Торлопов

Сыктывкар

2008 вося декабр 10 лун

125 №

Коми Республикаса Юралысьлöн

2008 во декабр 10 лунся 

125 №-а Индöд дорö

СОДТÖД

Коми Республикаса Юралысьлöн индöдъясö пыртöм вежсьöмъяс

ЛЫДДЬÖГ

1. «Коми Республикаса олöмö пöртысь власьт системаын Коми Республикаса государственнöй чинъясын уджалысь йöзöс командируйтан пöрадок да условиеяс йылысь» Коми Республикаса Юралысьлöн 2006 во июль 21 лунся 88 №-а Индöдын:
Коми Республикаса олöмö пöртысь власьт системаын Коми Республикаса государственнöй чинъясын уджалысь йöзöс командируйтан пöрадок да условиеяс йылысь положениеын, мый вынсьöдöма Индöдöн (содтöд):

1) 10 пунктын:

медводдза абзацын «отчёт» кыв вежны «юöр» кывйöн;

мöд абзацын «отчёт» кыв вежны «юöр» кывйöн;

2) 12 пунктын «отчётъяс» кыв вежны «юöръяс» кывйöн.

2. «Коми Республикаса государственнöй гражданскöй служащöйясöс командируйтан пöрадок да условиеяс йылысь» Коми Республикаса Юралысьлöн 2006 во июль 21 лунся 89 №-а Индöдын:

Коми Республикаса государственнöй гражданскöй служащöйясöс командируйтан пöрадок да условиеяс йылысь положениеын, мый вынсьöдöма Индöдöн (содтöд):

1) 3 пункт гижны тадзи:

«3. Гражданскöй служащöйлöн служебнöй командировкалысь кадсö индö медалысьöс петкöдлысь либö сыöн уполномочитöм морт служебнöй заданиелысь сьöкыдлунсö, аслыспöлöслунсö, а сідзжö кадсö артыштöмöн, мый колö гражданскöй служащöйлы командируйтан местаöдз да бöр мунöм вылö, да командируйтан местаöдз транспортöн мунны позяна условиеяс артыштöмöн.
Служебнöй командировкаö гражданскöй служащöйöс мöдöдöм дырйи оформитсьöны первичнöй учётнöй документъяс удж учёт да сыысь мынтысьöм кузя первичнöй учётнöй документациялöн урчитöм унифицируйтöм формаяс серти, кöні пасйыссьö гражданскöй служащöйлöн служебнöй командировка заводитчан кадпас да помасян кадпас тайö пунктлöн положениеяс вылö видзöдöмöн.»;

2) 6 – 8 пунктъяс киритны;

3) 10 пункт гижны тадзи:

«10. Гражданскöй служащöйöс служебнöй командировкаö мöдöдöм дырйи сылы гарантируйтсьöны гражданскöй служба чин да сьöм содержание, а сідзжö вештыссьö:
а) командируйтан местаöдз мунöм вылö рöскод, сы лыдын:
кор гражданскöй служащöйöс мöдöдöма служебнöй командировкаö гражданскöй служащöйлöн оз пыр нуан гражданскöй служба местасянь (отпуск местасянь, шойччан лунъяс дырйи да с.в.);

кор гражданскöй служащöй мунö командировкаö (медалысьöс петкöдлыськöд либö сыöн уполномочитöм морткöд сöгласуйтöмöн) служебнöй командировка заводитчан кадпасысь водзджык, мый урчитöма тайö Пöрадоклöн 3 пункт серти;

б) командируйтан местасянь гражданскöй служащöйöн гражданскöй служба пыр нуан местаöдз мунöмысь рöскод, сы лыдын кор гражданскöй служащöй мунö командируйтан местасянь (нанимательöс петкöдлыськöд либö сыöн уполномочитöм морткöд сöгласуйтöмöн) гражданскöй служба пыр нуан местаöдз служебнöй командировка помасян кадпасысь сёрöнджык, мый урчитöма тайö Пöрадоклöн 3 пункт серти;
в) öти олан пунктсянь мöд олан пунктö мунöм кузя рöскод, кор гражданскöй служащöйöс командируйтöма уна олан пунктлöн некымын государственнöй органö (организацияö);
г) командируйтан местаын вöлöм дырйи став лунысь олан жыр кöртымалöм кузя рöскод тайö Пöрадоклöн 3 пункт серти урчитöм кадколастö;

д) содтöд рöскод, мый йитчöма пыр олан местасянь бокын олöмкöд, (суточнöй), служебнöй командировкаын вöлан став лунысь тайö Пöрадоклöн 3 пункт серти урчитöм кадколастö;

е) мукöд рöскод, мый йитчöма служебнöй командировкакöд (условие дырйи, мый сiйöс гражданскöй служащöй вöчис медалысьöс петкöдлыськöд либö сыöн уполномочитöм морткöд тшöктöмöн либö сылöн тöдöмöн).

Служебнöй командировкакöд йитчöм рöскод гражданскöй служащöйлы вештан мындасö урчитö Коми Республикаса Правительство.";

4) 22 пунктö содтыны татшöм абзац:

"Служебнöй командировка помасьöм бöрын гражданскöй служащöйлы отпуск сетöм дырйи да гражданскöй служащöйöс служебнöй командировка местасянь шойччан местаöдз мöдöдöм дырйи тайö пунктын индöм документъяс сетан да бöръя рöштшöт арталан кадсö урчитö медалысьöс петкöдлысь либö сыöн уполномочитöм морт.".

